
DWAR IS-SETT TA’ GĦODOD DWAR 
IR-RELAZZJONIJIET MAL-MIDJA
Jekk int interessat(a) tkun parti mill-Ġimgħa Ewropea għall-Ħiliet Vokazzjonali 
tal-2022 (“il-Ġimgħa”) u tixtieq tippromwovi l-avvenimenti u l-attivitajiet tiegħek 
permezz tal-midja, dan is-sett ta’ għodod jgħodd għalik. Huwa jiggwidak tul id-
diversi mezzi tal-midja li tista’ tuża biex tqajjem kuxjenza dwar il-Ġimgħa u 
l-benefiċċji tal-edukazzjoni u t-taħriġ vokazzjonali (VET) madwar l-Ewropa.

Dan is-sett ta’ għodod jipprovdi:

Għall-messaġġi ewlenin dwar il-kampanja tal-Ġimgħa Ewropea għall-Ħiliet 
Vokazzjonali, jekk jogħġbok ara d-dokument tal-Messaġġi Ewlenin fit-taqsima  
tar-Riżorsi fuq is-sit web.

Wara s-suċċess kbir tal-ewwel ħames Ġimgħat Ewropej għall-Ħiliet Vokazzjonali, il-
Kummissjoni Ewropea issa qed torganizza s-sitt Ġimgħa biex tkompli tqajjem kuxjenza 
dwar il-VET. Is-sitt edizzjoni tal-Ġimgħa hija avveniment online minħabba l-miżuri tas-
sigurtà tal-COVID-19. Se ssir mis-16 sal-20 ta’ Mejju 2022 fi Brussell u online fl-istess 
ħin. Barra minn hekk, se jiġu organizzati mijiet ta’ avvenimenti u attivitajiet relatati 
mal-VET u assoċjati mal-Ġimgħa madwar l-Ewropa matul is-sena kollha. 

?

PARIRI DWAR
KIF TAVVIĊINA
L-MIDJA U KIF

TAGĦMEL 
L-ISTORJA

TIEGĦEK TISPIKKA

GWIDA DWAR
KIF TIPPREPARA

STQARRIJA GĦALL-
ISTAMPA

U MUDELL
BIEX TADATTAH U

TIBAGĦTU

PARIRI DWAR
IT-TWETTIQ TA’

INTERVISTI
FIL-MIDJA

SORSI GĦAL
FATTI U
ĊIFRI

https://ec.europa.eu/social/vocational-skills-week/resources_mt

X’INHI L-ĠIMGĦA EWROPEA 
GĦALL-ĦILIET VOKAZZJONALI?
Il-Ġimgħa u l-kampanja ta’ komunikazzjoni li takkumpanjaha jlaqqgħu lill-istudenti, 
lill-fornituri tal-edukazzjoni u t-taħriġ, lill-organizzazzjonijiet tas-soċjetà ċivili, lill-
awtoritajiet pubbliċi, lill-organizzazzjonijiet tan-negozju u lill-pubbliku ġenerali sabiex il-
VET isir aktar magħruf madwar l-Ewropa. Il-motto tal-kampanja huwa Skopri t-Talent 
Tiegħek!

Il-Ġimgħa, li fl-2022 tikkoinċidi mas-Sena Ewropea taż-Żgħażagħ, għandha l-għan li turi 
l-ħafna opportunitajiet li l-VET tista’ tipprovdi liż-żgħażagħ u lill-adulti u l-valur li l-VET 
tipprovdi lill-ekonomija u l-futur tax-xogħol u l-ħiliet. It-tema ta’ din is-sena hija l-VET u 
t-Tranżizzjoni Ekoloġika, li tallinja mal-viżjoni tal-Kummissjoni Ewropea li ssir newtrali 
għall-klima sal-2050, kif deskritt fil-Patt Ekoloġiku Ewropew.

Il-Ġimgħa se tpoġġi l-ħiliet fil-qalba tat-tranżizzjoni ekoloġika. Liema ħiliet ġodda se 
jkollna bżonn biex niffjorixxu f’ambjent li jipproteġi r-riżorsi imprezzabbli tad-dinja? Xi 
rwol jista’ jkollha l-VET biex tiġi żgurata tranżizzjoni sostenibbli għal kulħadd?

?

Matul il-pandemija tal-coronavirus li għaddejja bħalissa, il-forom kollha ta’ edukazzjoni 
u taħriġ ġew imfixkla serjament. Dan it-tfixkil ħoloq opportunità biex jittieħed approċċ 
ġdid għall-VET, li jagħmilha aktar moderna, attraenti, flessibbli u lest għall-era diġitali 
u għat-tranżizzjoni ekoloġika. Il-Kummissjoni Ewropea ħolqot aġenda ambizzjuża li 
tiggwida l-isforzi tal-irkupru mill-COVID-19 fil-politika dwar l-impjiegi u dik soċjali, 
b’attenzjoni partikolari fuq il-ħiliet u l-VET. Ir-Rakkomandazzjoni tal-Kunsill dwar il-VET 
għal kompetittività sostenibbli, ġustizzja soċjali u reżiljenza, adottata fl-2020, għandha 
l-għan li tiżgura li l-VET tagħti lill-forza tax-xogħol il-ħiliet meħtieġa biex jappoġġaw 
l-irkupru, kif ukoll it-tranżizzjonijiet ekoloġiċi u diġitali.

https://eur-lex.europa.eu/legal-content/EN/TXT/?uri=CELEX%3A32020H1202%2801%29

MIN JISTA’ JKUN INTERESSAT FIL-
ĠIMGĦA U FL-AVVENIMENT/ATTIVITÀ 
TIEGĦI?

Gazzetti lokali

?

It-tipi ta’ midja li jistgħu jkunu interessati fil-Ġimgħa jinkludu:

Dawn jistgħu jiġu avviċinati qabel l-avveniment tiegħek sabiex 
iħeġġu lin-nies jattendu. Stqarrija għall-istampa madwar 
ġimagħtejn qabel l-avveniment, flimkien ma’ tfakkira ftit 
jiem qabel, ikun approċċ tajjeb. Taqtax qalbek jekk tirċievi ftit 
tweġibiet jew jekk ma tirċievi l-ebda tweġiba. Ħafna drabi 
r-reporters sempliċiment ikunu wisq beżlin biex iwieġbu 
l-ħafna emails li jirċievu kuljum. Għalhekk huwa importanti li 
tibgħat messaġġ ieħor tlieta jew erbat ijiem tax-xogħol wara 
li tavviċinahom l-ewwel darba biex tara fiex wasalt. Tista’ 
wkoll iċċempel lill-gazzetti lokali li tixtieqhom jiktbu dwar 
l-avveniment/attività tiegħek, biex jgħinu jiġbdu l-attenzjoni.

GĦALIEX GĦANDEK TGĦID LILL-
MIDJA DWAR L-INVOLVIMENT 
TIEGĦEK FIL-ĠIMGĦA EWROPEA 
GĦALL-ĦILIET VOKAZZJONALI?
Minħabba l-pandemija tal-coronavirus li għaddejja bħalissa, tista’ tkun trid 
torganizza avvenimenti diġitali biex tikkumplimenta kwalunkwe attività fiżika. Dawn 
jistgħu jinkludu webinars, kampanji tal-istampa diġitali, fieri tal-karrieri online, 
avvenimenti fuq Facebook Live, avvenimenti fuq Instagram Live jew laqgħat oħra 
online. Ikun xi jkun il-format li tagħżel, ir-rapportar fil-midja se jippromwovi l-attività 
tiegħek u juri kif din taqbel mal-Ġimgħa. Dan iwassal biex aktar nies isiru konxji 
tal-avvenimenti/attivitajiet tiegħek u jimmotivahom biex jieħdu sehem. Ir-rapportar 
fil-midja jista’ jgħinek ukoll tattira aktar attenzjoni lejn l-organizzazzjoni tiegħek 
lil hinn min-netwerks eżistenti tiegħek, u xxerred sew il-messaġġ tal-avveniment/
attività u tal-Ġimgħa. Din se tgħin biex titqajjem kuxjenza dwar il-VET u se ttejjeb 
il-perċezzjoni tiegħu.

Il-gazzetti nazzjonali jistgħu jkunu interessati li jisimgħu dwar 
il-Ġimgħa u l-attivitajiet li jkunu qegħdin isiru. Li tipprovdi fatti 
u ċifri li jkunu rilevanti għal udjenza ġenerali, kwotazzjonijiet u 
opportunitajiet għal intervisti jista’ jgħin biex jattira l-interess 
tagħhom. Ibgħat stqarrija għall-istampa u aktar ’il quddiem 
email biex tara fiex waslet, l-istess bħalma għandek tagħmel 
għall-gazzetti lokali. 

Pubblikazzjonijiet speċjalizzati (kwistjonijiet dwar l-impjiegi u 
l-edukazzjoni, il-politika soċjali jew l-affarijiet Ewropej) jistgħu 
wkoll ikunu interessati li jisimgħu dwar il-Ġimgħa. Għandek 
tavviċina lil dawn malajr kemm jista’ jkun peress li l-kalendarji 
editorjali tagħhom jistgħu jimtlew qabel. L-informazzjoni li 
tipprovdi tista’ tkun aktar teknika. Li tagħti aċċess lil espert jew 
testimonjanza minn xi ħadd li bbenefika minn VET ta’ kwalità 
jista’ jħeġġeġ ir-rapportar fil-midja.

Gazzetti nazzjonali

Pubblikazzjonijiet speċjalizzati

MIN JISTA’ JKUN INTERESSAT 
FIL-ĠIMGĦA U FL-AVVENIMENT/
ATTIVITÀ TIEGĦI?

?

Listi ta’ avvenimenti/attivitajiet
Il-gwidi jew il-listi ta’ avvenimenti/attivitajiet lokali huma 
mod tajjeb ħafna kif tħeġġeġ lin-nies jipparteċipaw fl-attività 
tiegħek, peress li n-nies spiss ikunu ħerqanin biex jisimgħu 
dwar avvenimenti/attivitajiet li jkunu se jittellgħu fiż-żona lokali 
tagħhom. Kull sit web jew pubblikazzjoni għandu/għandha 
r-rekwiżiti proprji tiegħu/tagħha, u b’hekk jeħtieġ li tagħmel 
ftit tar-riċerka biex issib listi fiż-żona tiegħek u dwar kif l-aħjar 
tissottometti l-avveniment/attività tiegħek

RELAZZJONIJIET MAL-MIDJA
Hawn għandek lista sempliċi li tista’ ssegwi biex tiġġenera rapportar fil-midja. Din 
hija segwita minn pariri aktar dettaljati.

L-identifikazzjoni ta’ liema midja għandek tavviċina

L-ewwel pass huwa li tidentifika liema midja tkopri ż-żona tiegħek. Imbagħad tista’ 
ssib id-dettalji ta’ kuntatt tal-ġurnalisti li jkopru avvenimenti lokali, kwistjonijiet 
relatati mal-impjiegi u l-edukazzjoni, mal-politika soċjali jew mal-affarijiet Ewropej 
billi tagħti titwila lejn is-sit web tagħhom jew billi ċċempel l-uffiċċju tagħhom. 
Tista’ tara wkoll kif għandek tissottometti l-avveniment/attività tiegħek lil listi ta’ 
avvenimenti.

Li jkollok lista tajba ta’ kuntatti hija l-ewwel pass biex ikollok rapportar ta’ 
suċċess fil-midja. Jekk l-avveniment/attività tiegħek jidħol/tidħol f’listi ta’ 
avvenimenti, dan ukoll se jagħtik aktar viżibbiltà.

Aħseb dwar min tista’ tkun persuna potenzjali 
li tiġi intervistata. 

Adatta l-mudell tal-istqarrija għall-istampa fuq is-sit 
web b’informazzjoni dwar l-avveniment tiegħek. 

Inkludi ismek u d-dettalji ta’ 
kuntatt sabiex tkun tista’ 
twieġeb il-mistoqsijiet. 

Ilqa’ l-ġurnalisti fil-jum 
tal-avveniment/attività u 
introduċihom ma’ nies li forsi 
jkunu jixtiequ jintervistaw.

Inkludi stejjer u informazzjoni lokali li huma interessanti u rilevanti. 

Aqsam ritratti, vidjows, kwotazzjonijiet u infografiċi 
li jistgħu jiġu ppubblikati, filwaqt li toqgħod attent 
li tikkonforma mar-rekwiżiti dwar id-drittijiet tal-
awtur/il-protezzjoni tad-data. 

Ibgħat l-istqarrija għall-
istampa u r-ritratti b’email 
lill-kuntatti tal-midja.Segwi dan b’telefonata lill-mezzi tal-midja ewlenin. 

Iddeċiedi liema midja tixtieq tavviċina. 

Parir

Ibqa’ stinka!

L-aħjar mod kif tipprovdi informazzjoni lill-midja huwa billi tibgħat stqarrija għall-
istampa. Tista’ tuża l-mudell disponibbli fuq is-sit web bħala bażi. Agħżel mudell fil-
lingwa li għandek bżonn u imla l-informazzjoni dwar l-avveniment/attività tiegħek u 
kwalunkwe informazzjoni speċifika għar-reġjun li taħseb li hi rilevanti. Il-biċċa l-kbira 
tal-organizzazzjonijiet tal-midja jippreferu jirċievu stqarrijiet għall-istampa fit-test 
ewlieni ta’ email, minflok f’dokument mehmuż, allura ikkopja l-istqarrija għall-
istampa u itfagħha fl-email qabel tibagħtha.

Evita kliem tekniku u lingwa speċjalizzata, u spjega l-abbrevjazzjonijiet. 

Ibgħat ritratt li jista’ jintuża mill-ġurnalisti (inkludi biss ritratti li jistgħu 
jippubblikaw mingħajr ma jiksru d-drittijiet tal-awtur jew id-drittijiet dwar id-
data personali).

Uża sentenzi qosra u lingwa dinamika. 

Pariri

IT-TĦEJJIJA TA’ STQARRIJA 
GĦALL-ISTAMPA

Inkludi d-dettalji ta’ kuntatt tiegħek għall-mistoqsijiet.

Qiegħed l-informazzjoni importanti l-ewwel. Dejjem ipprova 
wieġeb xiex, min, meta, fejn u għaliex.

Inkludi kwotazzjonijiet u ċifri. 

L-għan tal-istqarrija għall-istampa tiegħek huwa li tipprovdi lill-ġurnalisti 
informazzjoni rilevanti u importanti, barra minn materjal addizzjonali li huma 
jkunu jistgħu jippubblikaw bħal ritratti,vidjows, stejjer ta’ suċċess, kwotazzjonijiet, 
infografika, fatti u ċifri.

Elementi viżwali tal-kampanja tal-Ġimgħa Ewropea għall-
Ħiliet Vokazzjonali
Dawn għandhom jiġu miżjuda mal-istqarrijiet għall-istampa 
kollha biex juru li l-avveniment tiegħek huwa parti mill-Ġimgħa. 
Dawn huma disponibbli fit-taqsima tar-Riżorsi fuq is-sit web.

Ritratti ta’ avvenimenti/attivitajiet
Ritratti mill-avvenimenti/attivitajiet preċedenti tiegħek huma 
ideali biex jiġu inklużi fl-istqarrijiet għall-istampa. Kun żgur li 
n-nies fl-avvenimenti/attivitajiet tiegħek ikunu taw il-permess 
tagħhom biex jittiħdulhom ir-ritratti u li jifhmu kif jistgħu 
jintużaw ir-ritratti. Dan huwa rekwiżit legali. Tista’ tagħmel dan 
billi żżid sentenza fl-istedina jew fuq il-biljett jew billi tpoġġi 
posters fl-avveniment li jispjegaw dan dakinhar. Irrispetta l-fatt 
li n-nies jistgħu ma jkunux iridu li huma jew uliedhom jiġu jidhru 
f’ritratti. Għal ritratti ta’ individwi, ikollok bżonn li jiffirmawlek 
formola ta’ rilaxx, jiġifieri jkun l-aħjar li tiffoka fuq ritratti ta’ 
gruppi fejn l-individwi ma jkunux identifikabbli.

Ritratti fid-dominju pubbliku
Jekk qed tikseb immaġni minn fuq l-internet, żomm f’moħħok 
ir-rekwiżiti tad-drittijiet tal-awtur. Tista’ tmur għal immaġni fid-
dominju pubbliku minn siti bħal Pixabay u Unsplash minħabba li 
r-restrizzjonijiet fuq il-liċenzja tagħhom huma sempliċi biex jiġu 
segwiti.

KIF TAGĦTI ĦAJJA LILL-ISTQARRIJA 
GĦALL-ISTAMPA TIEGĦEK 

https://ec.europa.eu/social/vocational-skills-week/resources_mt

Vidjows
Inkludi link għall-vidjows tal-Ġimgħa. Dawn jistgħu jinstabu 
fit-taqsima tar-Riżorsi fis-sit web. Uħud għandhom sottotitli 
fil-lingwi kollha tal-UE. Il-vidjows jiġbdu l-attenzjoni tan-nies u 
jistgħu jintużaw minn stazzjonijiet tat-TV u verżjonijiet online ta’ 
pubblikazzjonijiet lokali u nazzjonali.

Stejjer ta’ ispirazzjoni
Agħżel stejjer mil-librerija Share Your Story fuq is-sit web u 
adatta l-kontenut mis-sit web tal-Ġimgħa biex turi l-importanza 
tal-VET, il-Ġimgħa u l-avveniment tiegħek.

Kwotazzjonijiet
Inkludi kwotazzjoni fl-istqarrija għall-istampa tiegħek. Din 
tista’ tkun minn kelliema fl-avveniment tiegħek, esperti mill-
organizzazzjoni tiegħek jew testimonjanzi minn studenti.

Fatti u ċifri dwar il-VET
Dawn jistgħu jkunu reġjonali, speċifiċi għall-pajjiż jew għall-UE 
kollha, imma aktar ma jkunu “lokali”, aktar tirrelata magħhom 
l-udjenza tiegħek.

KIF TAGĦTI ĦAJJA LILL-
ISTQARRIJA GĦALL-ISTAMPA 
TIEGĦEK 

https://ec.europa.eu/social/vocational-skills-week/resources_mt

L-organizzazzjoni tiegħek jista’ jkollha aċċess għal data interessanti u rilevanti. 
Inkella, hemm sorsi Ewropej ta’ fatti u ċifri speċifiċi għall-pajjiż li int tista’ ssibhom 
ta’ għajnuna. Tinsiex dejjem tikkwota s-sors.

• 9.2 % tal-popolazzjoni tal-Ewropa ta’ bejn il-25 u l-64 sena tipparteċipa 
f’tagħlim għall-adulti (2020). Sors: Eurostat – Statistika tat-tagħlim għall-Adulti

• 60 % tal-gradwati tal-VET isibu l-ewwel impjieg fit-tul tagħhom fi żmien xahar 
minn meta jtemmu l-istudji tagħhom (80 % wara sitt xhur) (2018). Sors: Gwida ta’ 
malajr għal azzjoni tal-UE dwar l-edukazzjoni u t-taħriġ vokazzjonali (ETV), p. 11

• Il-pandemija tal-COVID-19 aċċentwat id-distakk eżistenti fil-ħiliet diġitali u 
qed ifeġġu inugwaljanzi ġodda. Sors: Aġenda għall-Ħiliet għall-Ewropa għall-
kompetittività sostenibbli, il-ġustizzja soċjali u r-reżiljenza, p. 1

Statistika fil-livell tal-UE tista’ tipprovdi paragun interessanti u l-Eurostat 
huwa sors tajjeb ta’ tali data. Xi eżempji huma:

Tista’ tiċċekkja wkoll mal-aġenziji nazzjonali tal-VET u mal-ministeru responsabbli għall-edukazzjoni jew 
għax-xogħol fil-pajjiż jew reġjun tiegħek, peress li dawn aktarx ikollhom rapporti dwar il-VET li tista’ tuża.

IL-KSIB TA’ FATTI U ĊIFRI

Monitor tal-edukazzjoni u t-taħriġ: rapporti tal-pajjiżi, skedi 
informattivi u infografiċi (DĠ EAC)

Rapporti tal-pajjiżi dwar il-VET fl-Ewropa (Cedefop)

Il-Bażi tad-Data Dinji tat-TVET – Profili tal-Pajjiżi (l-UNEVOC u l-UNESCO).

Bażi tad-data tal-edukazzjoni tal-UOE (l-UNESCO, l-OECD u l-Eurostat)

Statistika dwar l-edukazzjoni u t-taħriġ vokazzjonali (Eurostat)

Statistika dwar it-tagħlim għall-adulti (Eurostat).

https://ec.europa.eu/eurostat/statistics-explained/index.php?title=Adult_learning_statistics
https://www.mentor4wbl.eu/uploads/1/2/4/6/124668488/vet_general_brochure_en_v02_digital.pdf
https://www.mentor4wbl.eu/uploads/1/2/4/6/124668488/vet_general_brochure_en_v02_digital.pdf
https://ec.europa.eu/transparency/documents-register/detail?ref=COM(2020)274&lang=mt
https://ec.europa.eu/transparency/documents-register/detail?ref=COM(2020)274&lang=mt
https://ec.europa.eu/info/departments/education-youth-sport-and-culture_mt
https://www.cedefop.europa.eu/mt/projects/vet-europe/vet-in-europe-country-reports
https://unevoc.unesco.org/home/TVET%20Country%20Profiles
https://ec.europa.eu/eurostat/statistics-explained/index.php?title=UNESCO_OECD_Eurostat_(UOE)_joint_data_collection_%E2%80%93_methodology
https://ec.europa.eu/eurostat/web/education-and-training/data
https://ec.europa.eu/eurostat/statistics-explained/index.php/Adult_learning_statistics

ID-DISTRIBUZZJONI TAL-ISTQARRIJA 
GĦALL-ISTAMPA
Għall-midja lokali u l-gazzetti ta’ kuljum, ibgħatha madwar ġimagħtejn qabel 
l-avveniment. Hija idea tajba wkoll li tibgħat tfakkira jum jew tnejn qabel l-avveniment. 
Għal pubblikazzjonijiet u rivisti speċjalizzati, ibgħat l-istqarrija għall-istampa 
qabel minħabba li l-kalendarju editorjali tagħhom jista’ jimtela minn qabel.

• Ipprovdi lill-ġurnalist b’xi informazzjoni ta’ sfond dwar l-organizzazzjoni 
tiegħek u dwar il-Ġimgħa Ewropea għall-Ħiliet Vokazzjonali. Informazzjoni 
dwar il-Ġimgħa, l-isfond u t-temi tagħha tista’ tinstab fuq is-sit web. 

• Iddeċiedi minn qabel dwar dak li trid tgħid. Tista’ tieħu noti li jgħinuk. 

• Iffoka fuq il-messaġġi ewlenin li trid tgħaddi u l-ewwel ippreżenta l-punti 
ewlenin tiegħek. 

• Kun konċiż u uża eżempji u stejjer personali biex l-istorja tiegħek tispikka.  

Li tibni relazzjoni tajba mal-ġurnalisti tista’ tgħinek tiġġenera rapportar fil-midja. 
Tista’ ċċemplilhom u tistedinhom biex ikopru l-avveniment tiegħek minbarra li 
tibgħat l-istqarrija għall-istampa. Kun żgur li tistaqsi għandhomx xi rekwiżiti jew 
interessi speċifiċi. Ibgħatilhom messaġġ ta’ tfakkira qabel l-avveniment. Ibqa’ stinka!  

L-intervisti jistgħu jsiru wiċċ imb wiċċ waqt l-avveniment/attività, bit-telefon jew bl-
email. Jekk tirċievi talba għal intervista:

Kif tibni relazzjonijiet mal-ġurnalisti

It-twettiq ta’ intervisti ta’ suċċess

Tista’ wkoll tpoġġi l-istqarrija għall-istampa tiegħek fuq is-sit web tal-organizzazzjoni 
tiegħek u taqsamha fuq LinkedIn, Facebook u Twitter. 

GĦODOD UTLI FUQ IS-SIT WEB
   Mudell ta’ stqarrija għall-istampa tal-Ġimgħa Ewropea għall-Ħiliet Vokazzjonali

Disponibbli fil-lingwi nazzjonali kollha tal-UE, lest biex tadattah u tibagħtu. 

   Il-Librerija Share Your Story

Mimlija storji ta’ suċċess interessanti. Tiddejjaqx iżżid tiegħek magħhom! 

   Assi viżivi tal-kampanja

Uri li r-ritratti u l-istejjer tiegħek huma parti mill-Ġimgħa.

• Ħalli d-dettalji ta’ kuntatt tiegħek f’każ li r-reporter ikollu bżonn 
jivverifika xi informazzjoni darbtejn. 

• Kun żgur li jifhmu jekk tajthom informazzjoni li ma tridhomx jikkwotaw 
b’mod dirett.

• Inti tista’ tkun trid torganizza l-intervista ma’ xi ħadd ieħor, bħal kelliem 
fl-avveniment tiegħek jew xi ħadd li jista’ jagħti testimonjanza F’dak il-
każ, iddeċiedi min tkun l-aħjar persuna li tiġi intervistata. Ivverifika jekk 
għandhomx pjaċir li jiġu kkuntattjati mill-istampa, u informahom dwar 
il-messaġġi ewlenin. Imbagħad iffissa ħin li fih il-ġurnalist iċempel jew 
jiltaqa’ mal-persuna.

!

https://ec.europa.eu/social/vocational-skills-week/select-language?destination=/node/754
https://ec.europa.eu/social/vocational-skills-week/vet-stories_mt
https://ec.europa.eu/social/vocational-skills-week/resources_en

   Kif nista’ nagħmel l-istorja tiegħi aktar attraenti?
Il-ġurnalisti jħobbu l-istejjer mill-ħajja reali. Stejjer personali, kwotazzjonijiet u figuri 
se jagħmlu l-istqarrija għall-istampa tiegħek jispikkaw.

   Il-Kummissjoni Ewropea tipprovdi dettalji ta’ kuntatt tal-midja?
Le. Peress li l-Ġimgħa u l-kampanja korrispondenti tagħha qed isiru madwar l-Istati 
Membri tal-UE u l-pajjiżi taż-ŻEE u l-pajjiżi kandidati, dan mhuwiex possibbli. 
Madankollu, dan is-sett ta’ għodod jipprovdi pariri dwar il-ħolqien ta’ bażi tad-data 
tal-midja u pariri dwar kif tibni relazzjoni mal-ġurnalisti.

   Fadalli aktar mistoqsijiet. Lil min nista’ nikkuntattja?
Tista’ tibgħatilna email fuq Vocational2022@actionprgroup.com 

Inkella, tista’ tikkuntattjana fuq il-midja soċjali, permezz tal-kontijiet ta’ hawn taħt. 
Tinsiex tuża l-hashtags tal-kampanja!

MISTOQSIJIET FREKWENTI

IKKUNTATTJANA

@EU_Social

@EuropeanYouthEU

#EUVocationalSkills 

#DiscoverYourTalent 

@SocialEurope

@EuropeanYouthEU

EU Vocational Skills Week Group

Huwa l-pjaċir tagħna li ngħinuk rigward kwalunkwe mistoqsija li jista’ jkollok dwar 
l-attivitajiet tar-relazzjonijiet tiegħek mal-midja.  

   Email: Vocational2022@actionprgroup.com 

   

   Telefon: +357 22 818884                 Sit web: ec.europa.eu/social/
           vocational-skills-week

http://Vocational2022%40actionprgroup.com%20
https://twitter.com/eu_social
https://twitter.com/europeanyoutheu
https://www.facebook.com/socialeurope/
https://twitter.com/europeanyoutheu
https://www.facebook.com/groups/2300182653633482
http://ec.europa.eu/social/vocational-skills-week
http://ec.europa.eu/social/vocational-skills-week

